
გამოწვევების კვლევა და საპილოტე მოდელის შემუშავება
საქართველოს სახელმწიფოს მიერ გატარებული დასაქმების პოლიტიკისა და მისი შედეგებით დაინტერესება განაპირობა იმ გარემოებამ, რომ სახელმწიფოს მხრიდან დასაქმების ხელშემწყობი ღონისძიებების გატარება იწვევს სამუშაო ბაზის ეფექტურ სტიმულირებას, რაც თავის მხრივ დადებითად აისახება მოქალაქეების კეთილდღეობაზე. აღსანიშნავია, რომ 2017 წლის მონაცემებით, საქართველოში სოციალური დახმარების მიმღები  446 369 პირია. აქედან, 18 წლამდე ასაკის ბავშვი - 128 78, საპენსიო ასაკის - 88 080, შრომისუუნარო 18 წლიდან საპენსიო ასაკამდე - 31 990, ხოლო  შრომისუნარიანი - 197 512.  ძალიან ხშირია შემთხვევები, როდესაც შრომისუნარიანი პირები, სახელმწიფოს მხრიდან სოციალური შემწეობის მიღების/შენარჩუნების მიზნით, უარს ამბობენ სამუშაოს ძიებასა და დასაქმებაზე. ხანგრძლივი უმუშევრობის შედეგად, შრომისუნარიანი მოსახლეობის დიდი ნაწილი  დეკვალიფიკაცირებულია და რჩება სამუშაო ძალის მიღმა. გამოუყენებელი სამუშაო ძალა ხელს უშლის როგორც ბიზნესის, ასევე ზოგადად, ქვეყნის ეკონომიკურ და სოციალურ განვითარებას. ამდენად, აუცილებელია, სახელმწიფო დაეხმაროს ამ ადამიანებს კვალიფიკაციის გაუმჯობესებაში, სამუშაოს მოძიებასა და მათი დასაქმების დემოტივაციის აღმოფხვრაში.  მეორე მხრივ, სახელმწიფომ ხელი უნდა შეუწყოს ისეთი პოლიტიკის გატარებას, რაც პირდაპირ და ირიბად მიმართული იქნება ქვეყანაში ახალი სამუშაო ადგილების შექმნისკენ. 
დღეს-დღეობით, დასაქმების ხელშეწყობის სახელმწიფო სისტემის ადმინისტრირებას ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ სოციალური მომსახურების სააგენტო. სააგენტოში 2015 წლიდან ფუნქციონირებს დასაქმების პროგრამების დეპარტამენტი , რომლიც უმუშევარ და სამსახურის მაძიებელ პირებს სთავაზობს მომსახურების შემდეგ სახეებს:
· სამუშაოს მაძიებელთა პროფესიული მომზადება - გადამზადება და კვალიფიკაციის ამაღლება;
· ინდივიდუალური და ჯგუფური კონსულტაციები სამუშაოს მაძიებლებისათვის;
· შრომის ბაზრის ინფორმაციის მართვის სისტემა www.worknet.gov.ge;
· პროფესიული კონსულტირებისა და კარიერის დაგეგმვის მომსახურება;
· დასაქმების ფორუმები
· მხარდაჭერითი დასაქმება
გარდა ამისა, სახელმწიფოს მხრიდან ხორციელდება საგანმანათლებლო და ეკონომიკური შინაარსის სხვადასხვა სახელმწიფო პროგრამა, რომლის საბოლოო მიზანს წარმოადგენს სამუშაოს მაძიებელთა კვალიფიკაციის ამაღლება და ახალი სამუშაო ადგილების შექმნა. თუმცა, მიუხედავად აღნიშნული ღონისძიებებისა, ქვეყნის უმთავრეს გამოწვევად მაინც რჩება 

· გამოუყენებელი სამუშაო რესურსები, 
· შემოსავლების უთანაბრობა და 

აქედან გამომდინარე, საჭიროა წარიმართოს სახელმწიფო დასაქმების იმგვარი პოლიტიკა, რომელიც ზედმიწევნით ზუსტად უპასუხებს ქვეყანაში არსებულ გამოწვევებს, აღმოფხვრის გამომწვევ მიზეზებს და მიმართული იქნება  სახელმწიფოში არსებული ფინანსური და ადამიანური რესურსების უფრო ეფექტიანი გამოყენებისკენ.


პროექტის მიზანია ნაძლადევის რაიონის მაგალითზე დასაქმების კუთხით არსებული გამოწვევების  კველავა და შედეგების გაანალიზენების საფუძველზე დასაქმების საპილოტე მოდელის შემუშავება.
პროექტის არსი: 
საქართველოს დასაქმების ბაზარზე არსებული გამოწვევების ზუსტი იდენტიფიცირების მიზნით, პირველ ეტაპზე მოხდება საკანონმდებლო, აღმასრულებელი და ადგილობრივი ხელისუფლების, ასევე სამოქალაქო და ბიზნეს სექტორის წარმომადგენლებთან შეხვედრა და საკითხის გაანალიზება შემდეგი მიმართულებებით:
· დასაქმების სახელმწიფო პოლიტიკის ძირითადი მიმართულებები - მიღწევები და არსებული გამოწვევები
· შრომის ბაზარზე არსებული გამოწვევები და დისბალანსი მოთხოვნასა და მიწოდებას შორის;
· უმუშევრობის სტრუქტურა საქართველოში;
· სოციალურ შემწეობაზე დამოკიდებულების ფენომენი, გამომწვევი მიზეზები და პრობლემის გადაჭრის გზები;
· უმუშევრობა ახალგაზრდებში და შრომის ბაზარზე ინტერგაციის საკითხები;
· სახელმწიფოს როლი შრომის დემოტივაციის აღმოღფხრვასა და დასაქმების ხელშემწყობის მექანიზმების დანერგვაში;
· საქართველოში მოქმედი ბიზნეს-ორგანიზაციების საჭიროებები და გამოწვევები საკადრო პოლიტიკის კუთხით.
· შეზღუდული შესაძლებლობის მქონე პირთა მდგომარეობა დასაქმების კუთხით.
მიღებული ინფორმაციის გაანალიზების შედეგად უნდა გამოიკვეთოს ის ძირითადი მონაცემები, რომლებიც საშუალებას მოგვცემს შევადგინოთ დასაქმების ბაზარზე არსებული გამოწვევებისა და პოტენციალის შეჯერებული სურათი, რომელიც ნათელი იქნება როგორც სახელმწიფოსთვის ისე დამსაქმებლებისთვის. 
იმისთვის, რომ მონაცემები გახდეს სრულყოფილი, საჭიროა კვლევის პროცესში ჩავრთოთ სამუშაოს მაძიებელი და სამუშაო ძალის მიღმა მყოფი პირები. ასევე საჭიროა ჩატარდეს ჩაღრმავებული და რაოდენობრივი ინტერვიუები დაინტერესებულ მხარეებთან. კვლევა ჩატარდება ლოკაციურად, ქალაქ თბილისის #17 სამაჟორიტარო ოლქში.ინტერვიუების დროს იდენტიფიცირებული იქნება უმუშევრობის გამომწვევი მთავარი ფაქტორები. კვლევის დროს გაანალიზდება და დადგინდება დასაქმების ხელშემწყობი გარემოებები და პოტენციალი. ყველა მიღებული მონაცემი იქნება სპეციფიური და დაკავშირებული #17 სამაჟორიტარო ოლქის მოსახლეობის ერთ-ერთ მთავარ გამოწვევასთან - უმუშევრობასთან. კლვევის დროს ასევე გაანალიზდება და დადგინდება დასაქმების ხელშემწყობი გარემოებები და პოტენციალი.
სოციალური კვლევის პარალელურად, მოხდება ავსტრიის რესპუბლიკაში მოქმედი სახელმწიფო დასაქმების მოდელის შესწავლა და შეფასება, კერძოდ:
· დასაქმების მიმართულებით არსებული ავსტრიული კანონმდებლობის ანალიზი;
· მიკრო საწარმოების მოდელების ანალიზი;
· საჯარო მომსახურების პლატფორმების შემუშავების სამართლებრივი და ეკონომიკური ეფექტების განსაზღრა;
· ასაკობრივი ჯგუფებისათვის დასაქმების ავსტიული მოდელის სამართლებრივი და ეკონომიკური ანალიზი;
· ანალიზზე დაფუძნებული დასკვნებისა და მიგნებების ჩამოყალიბება.
ავსტრიული მოდელის შესწავლისა და სოციალური კვლევების შედეგების საფუძველზე მოხდება დასაქმების საპილოტე მოდელის შემუშავება. არსებული მოდელი უნდა აერთიანებდეს ავსტრიის წარმატებულ გამოცდილებას და #17 სამაჟორიტარო ოლქში ჩატარებული კლვევებით იდენტიფიცირებული გამოწვევების დაძლევის გზებს, რომელთა განზოგადება შესაძლებელი გახდება სამომავლოდ, მთელი საქართველოს მასშტაბით.
შემუშავებული დასაქმების საპილოტე მოდელი უნდა ითვალისწინებდეს დასაქმების ბაზარზე არსებული საკვალიფიკაციო მოთხოვნების შესაბამის საგანამათლებო კომპონენტს, უნდა ემსახურებოდეს ბიზნეს-სექტორისა და სამუშაოს მაძიებელთა/სამუშაო ძალის მიღმა მყოფ პირთა საჭიროებებიდან გამომდნიარე მიზნებს და მისი განხორციელება შესაძლებელი უნდა იყოს სიპ სოციალური მომსახურების სააგენტოს დასაქმების პროგრამების დეპარტამენტში არსებული რესურსების ბაზაზე. აღნიშნული მოდელის განხორციელების შემთახვევაში შესაძლებელი უნდა გახდეს მინიმუმ  200 ვაკანტური სამუშაო ადგილის მოძიება და შევსება #17 სამაჟორიტარო ოლქში.
კვლევები ჩატარდება ადამიანის უფლებების კვლევითი ინსტიტუტის ბაზაზე, კვლევის პროცესში ჩართული იქნება  სამართლისა და ეკონომიკის სპეციალობის მქონე აკადემიური პერსონალი, ასევე ღია კონკურსის საფუძველზე შერჩეული სოციოლოგიის სტუდენტები და დოქტორანტები. კვლევის პროცესში აქტიურად იქნებიან ჩართულნი პრაქტიკოსი სოციალური მუშაკები;
ჩაღრმავებული და რაოდენობრივი კლვევები განხორციელედება # 17 სამაჟორიტარო ოლქის მოსახლეობასთან, რაიონის გამგეობის და შესაბამისი კურატორი სამინისტროების წარმომადგენლებთან .
პროექტის ბოლოს მოხდება დასაქმების საპილოტე მოდელის პრეზენტაცია უმაღლეს საგანმანათლებლო დაწესებულებებში, ასევე  საკანონმდებლო და აღმასრულებელ ხელისუფლებაში.
პროექტის ორგანიზატორი და დაინტერესებული მხარეები
პროექტის ორგანიზატორია ადამიანის უფლებების კვლევითი ინსტიტუტი და ფრიდრიხ ებერტის ფონდის წარმომადგენლობა საქართველოსა და სამხრეთ კავკასიაში.
პროექტში ჩართული მხარეები: საკანონმდებლო, აღმასრულებელი და ადგილობრივი  ხელისუფლების წარმომადგენლები, არასამთავრობო ორგანიაზცეიბი, უმაღლესი საგანამანათლებლო სისტემის წარმომადგენლები,  დასაქმებულთა და დამსაქმებელთა ინტერესების დამცველი პირები და სხვა.
განხორციელების  ვადები
2019 წლის იანვარი-ივნისი
პროექტის შედეგები:ეფექტური დასაქმების მოდელის შემუშავება, რომლის საფუძველზეც შესაძლებელი გახდება # 17 სამაჟორიტარო ოლქში  დასაქმების საპილოტე პროექტის განხორციელება და წარმატებული იმპელმენტაციის შემთხვევაში მისი  გავრცელება მთელი საქართველოს მასშტაბით.
